
31 out 2016. 

 

Chè fanmi elèv ak estaf lekòl: 

 

Pou fè suivi avèk kominikasyon nou te fè w nan kòmansman ane a, nou vle asire w ke dlo nan 

Vil Nouyòk pa gen okenn danje ditou, sa gen ladan tou dlo nan chak bilding lekòl yo.  

 

Dlo nan Vil Nouyòk satisfè oswa depase tout nòm federal ak nòm eta a. Vil la kontwole pwòp 

basen idwolik li ki antoure — ak pwoteje — rezèvwa dlo nou yo, epi li teste dlo a plis pase 500 

000 fwa chak ane nan plizyè kote atravè sistèm lan. Anplis tout gwo mezi sa yo, Depatman 

Edikasyon Vil Nouyòk travay avèk ajans Vil la, tankou Depatman Sante ak Ijyèn Mantal ak 

Depatman pou Pwoteksyon Anviwònman, pou garanti elèv nou yo gen bon dlo pou bwè nan 

lekòl yo. Pa janm gen okenn ka anpwazònman avèk plon ki soti nan dlo nan lekòl nou yo. 

 

Gen yon seri mezi Depatman Edikasyon Vil Nouyòk pran regilyèman pou garanti dlo nan lekòl 

Vil Nouyòk san danje pou elèv ak estaf lekòl yo.  

  

Nou bese kantite plon an – soti 20ppb rive 15ppb – ki te nesesè pou fikse oswa ranplase 

ekipman ki te gen pwoblèm. Gwo nivo pwoteksyon sa a kounye a pi ba pase sa Ajans pou 

pwoteksyon anviwònman rekòmande a.  

 

Nou envesti plis pase 10 milya dola dènye dis ane ki sot pase yo pou mentni ak amelyore 

enfrakstrikti distribisyon dlo nou an. Depi ane 2008, nou kòmanse yon efò an mas pou retire liy 

sèvis plon nan bilding leta yo. Rive jodia, se sèlman nan kat lekòl nou poko travay. Avèk 

kondisyon pwoteksyon nou mete anplas, gen mwens pase 1% nan tout echantiyon yo te pran 

nan tout vil la ki montre nivo plon an te wo.  

  

Nan bilding sa yo kote tès te revele nivo plon pi wo pase nivo yo rekòmande a menmsi se te nan 

yon sèl liy tiyo, nou aplike yon pwotokòl ke Depatman Sante apwouve, epi dapre konsèy Ajans 

pou pwoteksyon anviwònman, ki se yon konbinezon flush dlo, ranplasman ekipman ak teste dlo 

a yon lòt fwa pou asire pwoteksyon elèv ak estaf. 

  

N ap amelyore garanti solid sa a regilyèman pou kenbe timoun nou yo an sante ak pou asire 

chak elèv ak estaf nan yon anviwònman aprantisaj kote yo santi yo gen sipò ak sekirite. Ou ka 

ale sou http://schools.nyc.gov/AboutUs/schools/watersafety.htm pou chèche rezilta tès dlo pou 

lekòl pitit ou a, ak pou gen dènye enfòmasyon ki soti sou pwotokòl nou itilize pou nou pwoteje 

apwovizyònman dlo nou an.  

 

N ap tann pou nou akeyi fanmi w pou reouvèti lekòl la semèn pwochèn lan. 

 

 

Avèk senserite, 

